
	1. Հայաստանի Հանրապետության ֆինանսների նախարարություն
	02.03.2026թ.

	
	N 01/9-1/5027-2026

	1.Առաջարկվում է պատճառված վնասի հատուցման հարցը դիտարկել Կադաստրի կոմիտեի համար 2026թ. պետական բյուջեով նախատեսված միջոցների շրջանակներում:
	Հայտնում ենք, որ ՀՀ 2026 թվականի պետական բյուջեով Կադաստրի կոմիտեին հատկացված բյուջետային ծախսերի տնտեսագիտական դասակարգման հոդվածները ծանրաբեռնված են պայմանագրերով և վերոհիշյալ միջոցները անհրաժեշտ են Կադաստրի կոմիտեի բնականոն գործունեության ապահովման համար, ինչի արդյունքում ՀՀ 2026թ. պետական բյուջեով Կադաստրի կոմիտեի գծով նախատեսված ընդհանուր հատկացումների շրջանակներում հարցը հնարավոր չէ կարգավորել։

	1. Հայաստանի Հանրապետության ֆինանսների նախարարություն
	18.05.2026թ.

	
	N 1/9/12860-2026

	1.Առաջարկվում է հարցը կարգավորել Կադաստրի կոմիտեի գծով ՀՀ 2026թ. պետական բյուջեով նախատեսված միջոցների շրջանակներում՝ եռամսյակային տեղաշարժի միջոցով, իսկ նույնչափ գումարի հատկացման հարցին անդրադառնալ 4-րդ եռամսյակում՝ հնարավոր տնտեսումների վերաբերյալ (այդ թվում, կադաստրի կոմիտեի մոտ) տեղեկատվության առկայության պարագայում:
	Կրկին հայտնում ենք, որ ՀՀ 2026 թվականի պետական բյուջեով Կադաստրի կոմիտեին հատկացված բյուջետային ծախսերի տնտեսագիտական դասակարգման հոդվածները ծանրաբեռնված են պայմանագրերով և վերոհիշյալ միջոցները անհրաժեշտ են Կադաստրի կոմիտեի բնականոն գործունեության ապահովման համար, ինչի արդյունքում ՀՀ 2026թ. պետական բյուջեով Կադաստրի կոմիտեի գծով նախատեսված ընդհանուր հատկացումների շրջանակներում հարցը հնարավոր չէ կարգավորել։ Ինչպես նաև համաձայն ֆինանսատնտեսական նախարարական կոմիտեի 2026 թվականի ապրիլի 27-ի նիստի N ԿԱ/119-2026 արձանագրության 7-րդ կետի՝ տրվեց դրական դիրքորոշում՝ պայմանով, որ, նախքան Կառավարության նիստի օրակարգում ներառվելը, ֆինանսավորման աղբյուրը լրացուցիչ կքննարկվի Ֆինանսների նախարարության հետ և
վերջինիս առաջարկությամբ, ըստ անհրաժեշտության, կվերանայվի՝ չդիտարկելով Կադաստրի կոմիտեին          ՀՀ պետական բյուջեով հատկացված միջոցները։



